
به‌شى یه‌كه‌م: سه‌رچاوه‌كانى ئاوی ژێرزه‌وی و جۆر و ئاست و قه‌باره‌یان

ئاوی ژێرزەوی ئەو ئاوەیە کە لەژێر روکەشی زەوی و بەدیارییکراوی 
لەنێو کونە بۆش و خۆڵییەکان و لە نێو جێگا شکاوەکانی دا بونی 
هەیــە، هەرکاتیک ئاوی ســەرزەوی دەچێتە نێــو قوڵایی خاکەوە 
ئەوابە ئاوی ژێرزەوی پێناســەدەکرێت، لەو کاتەشــدا بەسەر سێ 

چین دا دابەشدەکرێت:

یەکەم: ناوچەی نەخوساو. هیچ ئاوێك لەنێو کەلێنەکانی خاکەکە 
بەدی ناکرێت.

دوەم: ناوچەی خوساو. ئەو ناوچەیەیه‌ كە تێرە لەئاو.
سێیه‌م: هێڵی جیاکەره‌وەش لە نێوان هەردو زۆنەکە پێی دەوترێت 

ئاستی وەستانی ئاو یاخود پڕبونی چینی ئاو.

11. ئاوی ژێرزەوی چیە؟. ئاوی ژێرزەوی چیە؟

بیــر بــە یەکێک لە رێگا کۆنــەکان دادەنرێت بۆ ســود لێوەرگرتن 
و بەکارهێنانــی ئــاوی ژێــرزەوی کە لە گەرمیان زیاتر پشــت بەم 
رێگایە دەبەســترێت، ئیتر چ بۆ ســەرچاوەی ئــاوی خواردنەوەی 
دانیشــتوان، یــان کشــتوکاڵ و ئاژەڵداری، یاخود پیشەســازی و 
بیناســازی. ئەمانەش دو زۆریان هەیە )روکەشــی »ســطحي« و 

قوڵ »ئیرتیوازیی«(.
هه‌رچی کارێزە، رێگایەکی دیکەیە کە بەســتنەوەی چەند بیرێکی 

بچوکترە پێکەوە لە شــێوەی جۆگەلەیەکدا و ئاســتی هەریەکیان 
لەوەی تر نزمترە. زیاتر ئەم رێگایە لە گوندەکان بەکارهاتوە.

بــە وتەی بەڕێوبەری به‌ڕێوبه‌رایه‌تــى ئاودێریی گەرمیان- موئەیەد 
ئەحمەد، هیچ کارێزێک لە گەرمیاندا نەماوە و پێش ماوه‌یه‌ك تەنها 
کارێزی »مەرکەز شێخ« هه‌بوه‌ لە ناحیەی قۆرەتو، به‌ڵام ئه‌ویش 

بەهۆی وشکەساڵیەوە ئاوی تێدا نەماوە.

22. جۆره‌كانى ئاوی ژێرزه‌وی له‌ گەرمیان. جۆره‌كانى ئاوی ژێرزه‌وی له‌ گەرمیان

یەکەم: بیر و کارێز

ئــه‌و ســه‌رچاوه‌ ئاوییانــه‌ن كــه‌ خۆیان به‌بــێ هیــچ چاڵكردنێك 
هه‌ڵده‌قوڵێن و ئاوه‌كه‌یان دێته‌ ســه‌ر زه‌وی، ئه‌مه‌ش به‌تایبه‌ت له‌ 
گه‌رمیاندا له‌ وه‌رزه‌ ته‌ڕه‌كان و به‌تایبه‌تى به‌هاردا دروست ده‌بون.

به‌وته‌ى به‌ڕێوبه‌رى به‌ڕێوبه‌رایه‌تى ئاودێریی گەرمیان، له‌ئێســتادا 
هیچ کانیاوێک لە سنورەکە نەماوە و هه‌مویان وشکیان کردوە.

دوەم: سەرچاوە و کانیاوە سروشتییەکان

ناعــور، ده‌ردانــى چاڵێكــه‌ له‌رێگــه‌ى حه‌فــاره‌وه‌ كه‌ تیایــدا ئاو 
كۆده‌بێتــه‌وه‌ و بــه‌ ماتۆڕ ئاوه‌كــه‌ى ده‌گوازرێتــه‌وه‌. ئه‌مه‌یان لەو 
شوێنانە لێدەدرێت کە  زیاتر ناوچەکانیان نزیکی چەمە ئاویەکانن 
وەک لــە نێو قەزای کەلار لە باخەکانــی گردەگۆزینە کە هەمویان 

پشــت بەئــاوی ناعــور دەبەســتن بــۆ کشــتوکاڵکردن، یاخود لە 
بەشــێکی دیکــەی ناوچــەکان وەک ناحیەی باوەنــور کە بۆ ئاوی 

ماڵان ناعوریان لێداوە.

سێیه‌م: ناعور

33. قەبارە و ئاستی ئاوی ژێرزەوی له‌ گه‌رمیان. قەبارە و ئاستی ئاوی ژێرزەوی له‌ گه‌رمیان

د. دارا فایەق، پســپۆڕی ئاو، باســی لەوەکرد: قه‌باره‌ى ســامانی 
ئاوی ســەرزەوی هەرێمی کوردســتان ٢٨ ملیار مه‌تر ســێجایە لە 
ساڵێکدا بەوەی کۆبوەتەوە لە بەنداوەکاندا، لە بەرامبەردا قه‌باره‌ى 
سامانی ئاوی ژێرزەوی هەرێمی کوردستان ٤ ملیار مەتر سێجایە، 
واتــا بەگشــتی ٤٤ ملیــار مەتر ســێجا داهاتی ئــاوی ژێر زەوی و 

سەرزەویە پێكه‌وه‌.
بــەڵام بەڕێوبــەری به‌ڕێوبه‌رایه‌تى ئاوی ژێــرزەوی گەرمیان- حامد 
جومعە، دەڵێت: ســامانی ئاوی ژێرزەوی گەرمیان نازانرێت چەندە 
و رەنگە هیچ وەڵامێکی دروســت بۆ ئەو بابەتە نەبێت، واتا هەڵە 

دەکەین ئەگەر ژمارە و داتایەک لەو روەوە بخەینەڕو.
هه‌رچی ئاستى ئاوی ژێر زه‌ویشه‌، ئه‌وا به‌ڕێوبه‌رایه‌تییه‌كانى ئاوی 
ژێرزەوی ســلێمانی و گه‌رمیان، پێــوەری جیاواز لەیەکتریان هەیە 

بۆ دیاریکردنی ئاستی ئاو.
حامد جومعە، وتیشی: ئێمە پێوەری دیکەمان هەیە بۆ ئەو بابەتە 
و پشت به‌ ئاستی ئاوی بیرەکانی گەرمیان دەبەستین کە دەکەونە 
نێــوان: )دەشــتی قەزای کەلار- ســاڵح ئاغا- ناحیەی ســەرقەڵا- 

دەشتی کفری- حەوزی مەیدان- حەوزی نەوجول(.
ئاستى ئاوی بیره‌كان له‌ قه‌زا و ناحیه‌كانى گه‌رمیان جیاوازن.

به‌وتــه‌ى حامد جومعه‌- به‌ڕێوبــه‌رى به‌ڕێوبه‌رایه‌تى ئاوی ژێرزه‌وی 
گه‌رمیــان، له‌کاتی لێدانی بیر لەقەزای کەلار لە ١٠ مه‌تردا دەگاتە 
ئاســتی ئاو، بەڵام لەســنوری ناحیــه‌ى رزگاری قوڵیــی بیرەکان 
دەگاتــە ٤٥ مه‌تر، له‌كاتێكدا لە قــەزای کفری لەنێوان ٣٤ بۆ ٣٦ 

مەتردایە.
بەڕێوبــەری  بەوتــەی  ژێــرزەوی،  ئــاوی  ئاســتی  پێوانەکردنــی 
به‌ڕێوبه‌رایه‌تــى ئاوی ژێرزەوی ســلێمانی- عەباس عەلی، له‌ســه‌ر 
بنەمای حەوزە ئاوییەکان کە پشــت بە هایدرۆجیۆلۆجی ناوچەکە 
دەبەســتێت، دیارییده‌كرێــت، بەمپێیــەش پارێــزگای ســلێمانی 
دابەشــکراوە  بەســەر ٤ حەوز دا و ئه‌وانیش بەپشــت بەســتن بە 
تۆپۆگرافی و جیۆلۆجیای ناوچه‌كه‌ دابەشکراون بەسەر ١٢ حه‌وزی 

لاوه‌كى.
وتیشــی: هەر حەوزێك ئاســتی خۆی هەیە کە دو ئاســتی ئاون، 
یەکــەم: ئاســتی ئاوی ســتاتیکی، واتە ئەو ئاســتەی ئــاوی تێدا 
دەوەســتێت بــە بێ ئەوەی ئــاوی تێدا دەربکرێت. دوەم ئاســتی 
داینەمیکی کە لە حەوزێکدا  ١٠٠ بۆ ٢٠٠ بیر ئیشدەکات و لەو بیرە 
ئاستی ئاو دادەبەزێت و رێژه‌ى هاتن لەگەڵ دەركردن دەگۆڕێت و 
لەکاتی کارکردن بزانین لەکوێ ئیتر دەوستێت و دانابەزێت، لەوێدا 

دەبێتەوە توانای بیرەکە.
دەشــڵێت: ئێمە ئامێری )ساوەندەر(مان هەیە کە شۆڕدەکرێنەوە 
نێو بیرەکان کە ٦٦ بیرن لە ســنوری پارێزگای ســلێمانی و هەمو 
ســاڵێک لــە یەک کاتدا لــە یــەک وەرز و رۆژدا پێوانەی دەکەین، 

بەمەش ئاستی ئاوەکەمان بەراورد بەپێشوتر بۆ دەردەکرێت.
بەوتــەی بەڕێوبەری به‌ڕێوبه‌رایه‌تى ئاوی ژێرزەوی گەرمیان، ئەوان 

مانگانە ئاستی ئاوی بیرەکان وەردەگرن.

به‌ ســه‌رنجدان له‌و نه‌خشــه‌یه‌، ئاســتی ئاولــە بیرەکانی گەڕەکی 
شــێروانە لە قەزای کەلار کە قوڵییان لەنێوان ٨٠ بۆ ١١٠ مەترە، 
لە مانگی یەکی ئەمساڵدا ئاستی ئاوەکەی )١٠.٧(ـم بوە، پاشان 

مانگی ٨ ئاستی ئاوەکەی بەرزبوه‌تەوە بۆ)١٠.٤(ـم.
لەقەزای کفری لە گەڕەکی هەواری نوێ کە قوڵی بیرەکانی قەزاکە 
لەنێــوان ١٢٠ بــۆ ١٣٠ مەترە، لە مانگی یەکی ئەمســاڵ )٢٧.٥(
ـم بوە، لە مانگی ٨ بوەتە )٣١.٨٠(ـم، بەمەش ئاستی ئاوەکەی 

سێ مەتر دابەزیوە.

پســپۆڕێکی بــواری ئــاو و ژینگــە پشتبەســتن بــەو پێــوەرە بۆ 
دیارییکردنی ئاستی ئاوی ژێرزەوی بە هەڵە دەزانێت.

عەبدولموتەڵیب رەفعەت، مامۆســتای زانکۆی گەرمیان و پسپۆڕی 
ژینگــە و ئاو، بــاس لەوەدەکات: هیچ رێگەیەکی زانســتی پەیڕەو 
نەکراوە بۆ زانینی ئاســتی ئاوی ژێرزەوی و تەنانەت پیزۆمیتەر و 
بیری چاودێرییمان نیە بۆ چاودێرییکردنی ئاستی ئاوی ژێر زەوی، 
بۆیە بەمەش تەنها پشــت به‌ ئاســتی ئاوی ستاتیکی ناو بیرەکان 

دەبەسترێت کە زۆر زانستی نیە.

44. کاریگەریی بارانبارین لەسەر ئاستی ئاوی ژێر زەوی گەرمیان. کاریگەریی بارانبارین لەسەر ئاستی ئاوی ژێر زەوی گەرمیان

بەپێــی ئامــارەکان دەبێــت ســاڵانە لە گەرمیــان لە نێــوان ٢٥٠ 
بــۆ ٣٠٠ ملــم باران ببارێت تاوەکو ئاســتی ئاوی ژێــر زەوی کەم 
نەکات، ئەمەش بەوتەی به‌ڕێوبه‌رى بەڕێوبەرایه‌تی ئاوی ژێر زەوی 

گەرمیان. 
حامد جومعە، باســی لەوەشــكرد: کاریگەریی ئاســتی دابارین لە 
ســەر زیادبونی رێــژەی ئاوی ژێرزەوی، زۆر لەســەرخۆیە، چونکە 
راســتەوخۆ ئاوەکــە ناگاتــە چینەکانی ژێرزەوی، بــەڵام کەمبونی 
دابارین و وشکەســاڵی، کاریگەری لەســەر ئاوی بیرەکان دروست 

دەکات.
عەباس عەلی، بەڕێوبەری به‌ڕێوبه‌رایه‌تى ئاوی ژێرزەوی سلێمانی، 

دەڵێت: بارانبارین بەڕێژەی پێویســت یەکەم فاکتەرە بۆ زیادبونی 
ئاستی ئاو، دەبێت باڵانس هەبێت لە نێوان بەکاربردن و پاراوبونی 

بیرەکان.
وتیشــی: هۆکاری زیادنەبونی ئاستی ئاوی بیرەکان بەو هۆکارەیە 
کە ســاڵانی پێشوتر وشکە ساڵی بوە و ئاوی بیرەکە بەکارهاتوە، 
بۆیە ئەگەر ئەمســاڵ رێژەیەکی باشــی باران ببارێت، ناگەڕێتەوە 
ئاستی پێشوتر، بەڵکو دەگەڕێتەوە ئەو ئاستەی لێی بەکارهاتوە، 
بەمپێیەش گەرمیان ساڵانە بە تێکڕا پێویستی بە ٢٥٠ تاوەکو٣٠٠ 

ملم بارانبارین هەیە.

خشته‌ى رێژه‌ى بارانبارین له‌ دو وه‌رز داخشته‌ى رێژه‌ى بارانبارین له‌ دو وه‌رز دا



4

بەگشــتی ئــاوی ژێــرزەوی گەرمیان له‌ چه‌ند ســێكته‌ر و بوارێكدا 
بەکاردێــت، له‌وانــه‌: خواردنەوە، کشــتوکاڵ و ئاژەڵداریی، له‌گه‌ڵ 

پیشەسازیی و بیناسازیی.

55. بەکاربردنی ئاوی ژێرزەوی. بەکاربردنی ئاوی ژێرزەوی

ئــاری ئەحمــەد، بەرێوبەری گشــتی ئــاو و ئاوه‌ڕۆ لــه‌ وه‌زاره‌تى 
شــاره‌وانی هەرێمی کوردســتان، باســی لەوەکرد: ٣٠ هەزار بیری 
مۆڵەتــدار لــە هەرێمی کوردســتاندا هەن کە تەنهــا ٥ هەزار ٧٤٠ 
بیــر لــە هەموهەرێمــی کوردســتان لای ئەوانن، بەپێــی داتاکانی 
به‌ڕێوبه‌رایه‌تییه‌كانــى ئــاو لــه‌ گەرمیانیــش، ٥٣٣ بیــری ئــاوی 

خواردنەوە لە سنوره‌كه‌دا هەن.
بــەکار بردنی ئــاوی ژێرزەوی بۆخواردنەوەی دانیشــتوان لەقەزای 

کەلار بەڕێژەیەکی کەمتره‌ له‌چاو ناوچه‌كانى تر.
قــەزای کەلار بۆ پێدانی ئاوی خواردنەوە پشــت بە ٢ ســەرچاوە 
دەبەســتێت )روبــاری ســیروان و بیــری ئیرتیــوازی(. به‌وتــه‌ى 
به‌ڕێوبــه‌رى به‌ڕێوبه‌رایه‌تــى ئاوی كه‌لار- ســامان رەحیم، زیاتر لە 
٦٠ بیــری ئیرتوازیــان لە نێو گەڕەکەکاندا هەیە بۆ دابەشــکردنی 
ئاوی ماڵان، بەگشــتیش بەڕێژەی ٤٠٪ پشــت بە ئــاوی ژێرزەوی 

دەبەسترێت بۆ دابینکردنی ئاوی ماڵان.
بۆ دابەشــکردنی ئــاوی خواردنه‌وه‌ لە قەزای کفری، تەنها پشــت 
بەئــاوی ژێــر زەوی دەبەســترێت، کــە بە وتەی حەمید رەشــید- 
بەڕێوبەری فەرمانگەی ئاوی کفری، بۆ ١٨ گەڕەک ٣٨ بیر لێدراون.
نــەوزاد حەمیــد، بەڕێوبــەری به‌ڕێوبه‌رایه‌تــى ئــاوی دەوروبەری 
گەرمیان، وتی: بەشــێکی زۆری ســەرچاوەی ئاوەکانمان بیرە کە 
بەســەر قەزا و ناحیە و گوندەکاندا دابەش بون كه‌ ژماره‌یان ٥٠٠ 

بیرن.
زەواڵ رۆســته‌م، بەڕێوبــەری فەرمانگەی ئــاوی رزگاریی، ئەوەی 
خســتەڕو کە ٥٠ بیری ئاوی خواردنەوەیان هەیە بۆ دابەشــکردنی 

ئاو بەشێوەی رۆژانە.
بەپێــی داتاکانی بەڕێوبەرایەتی ئاوی ژێــرزەوی گەرمیان زۆرترین 
مۆڵەتــی لێدانــی بیــری ئەمســاڵ بۆ ئــاوی خواردنــەوە بوە، کە 
لەســەرەتایی ئەمساڵەوە تاوەکو ئێستا بەمۆڵەتی فەرمی رێگە بە 
هەڵکەندنــی ١٨ بیر دراون کە حه‌وتیان دەکەونە ناحیەی رزگاری 
و ٥ بیریشــیان لــە قەزای کفری و ژمارەکــەی دواتر لە گوندەکان 

لێدراون.
بەکاربردنــی ئاوی بیر لەلایەن هاوڵاتیانەوە بەوتەی خۆیان بەهۆی 
نەبونی سەرچاوەی ئاوى پاك و پیسبونی سەرچاوە ئاوییەکانیانە 

بەئاوی ئاوه‌ڕۆ.
هەوراز غازی، دانیشتوی گەڕەکی بنگرد لە قەزای کەلار، دەڵێت: 
دانیشــتوانى گەڕەکه‌كه‌مان بە زۆری ئاوی بیر بەکاردێنن، چونكه‌ 
ئــاوى بۆڕیمــان تێكه‌ڵ به‌ ئــاوه‌ڕۆ بوه‌ و به‌ كه‌ڵكــى به‌كارهێنان 

نایه‌ت.
ســامان رەحیــم، بەڕێوبــەری به‌ڕێوبه‌رایه‌تى ئاوی کەلار، باســی 
لەوەکــرد ئێمــە ناتوانین بیری هیچ کەســێک دابخەین یان رێگری 
بکەیــن لــە بەکارهێنانی ئاوی بیرەکانیان، بەڵام لەگەڵ ئەوەشــدا 
کــەلار هیــچ گرفتێکی پێدانی ئاوی نیە کە وابکات هاوڵاتی پشــت 

بەئاوی بیر ببەستێت.
له‌باره‌ى گه‌ڕه‌كى بنگردیشــه‌وه‌ وتى: تۆڕی ئاوی ئەو قەزایە کۆنە 
و ســاڵی ١٩٧٨ دروســتكراوه‌، چەند جارێک توشــی شکان بوە و 
دەبێــت نۆژەنکردنەوەی بۆ بکرێت، ســاڵی پار بــە گوژمەی یەک 

ملیــار دینــار  تەندەرینی بۆکــرا و بەڵێندەریش وەریگرتوە، بەڵام 
بەهۆی نەبوی پاره‌ى نه‌ختینه‌وه‌ وه‌ستاوه‌.

بەپێچەوانــەی  قەزای کەلار، بەڕێوبــەری فەرمانگەی ئاوی کفری 
رەتیدەکاتەوە هیچ ماڵێک لە قەزاكه‌یان بیری هەبێت یان داواکاری 
لێدانــی بیــر بــکات، ئه‌مــەش بە وته‌ى خــۆی به‌وهۆیــه‌ى »هیچ 
گرفتێــک لــە ئاوی قەزاکەدا نییە«. به‌ڵام به‌وته‌ى خۆی كێشــه‌ى 
ئــه‌وان نەبونــی پاڵاوگەیە بۆ ئــەو ئاوەی لە بیرەکانەوە دابەشــی 

ماڵانی دەکەن.
دانانــی پاڵاوگە بۆ قەزای کفری، هەمــان گرفتی دانانى پاڵاوگەیه‌ 
بۆ  ناحیەی باوەنوری ســه‌ر به‌ كــه‌لار، ئه‌ویش ئه‌وه‌یه‌ ئەگەرچی 
پارەی بۆ تەرخانکراوە و زیاتر لە ٣ جار خراوەتەوە تەندەرینەوە، 
بــه‌ڵام هیچ به‌ڵێنده‌ر و كۆمپانیایه‌ك ئاماده‌ نین وه‌ریبگرن به‌هۆی 
كێشــه‌ له‌ نرخی ته‌نده‌ره‌كان و هه‌روه‌ها كێشــه‌ى قه‌یرانى پاره‌ى 

نه‌ختینه‌ له‌ بانكدا.
له‌ناحیــه‌ى رزگاریــی لــه‌ كه‌لار كه‌ به‌ زۆری پشــت به‌ ئــاوی بیر 

ده‌به‌ستێت، له‌ هاویناندا هاوڵاتیان روبه‌ڕوى كێشه‌ ده‌بنه‌وه‌.
توانــا خاکی، دانیشــتوی گەڕەکــی راپەڕین لە ناحیــەی رزگاری، 
باس لەوەدەکات هاوینان کێشــەی کەمبونەوەی ئاویان بۆ دروست 
دەبێــت بەجۆرێــک هەندی ماڵ لــەو گەڕەکەن تاوەکو ئێســتا بە 
تەنکەر و لەهەفتەیەکدا ســێ رۆژ ئاویان بەسەردا دابەش دەکرێت 

و بەبێ گەیاندنی تۆڕی ئاو بۆیان.
زەواڵ رۆســتەم، به‌ڕێوبه‌رى فەرمانگەی ئــاوی ناحیەی رزگاریی، 
له‌وباره‌وه‌ وتى: گەڕەکی راپەڕین ماوەیەکی زۆرە ئەو کێشــانەیان 
هەیــە، بەڵام ئەوە تەنها چەند ماڵێکی کەمن و دورە دەســتن، لە 
ئێســتادا بەهۆیی تێچوەکەیەوە ناتوانین تۆڕی ئاویان پێبگەیەنین 

و لەڕێگەی تەنکەرەوە ئاویان بۆ دەبردرێت.
باس لەوەدەکات کە پێویستیان بەگەیاندنی ئاوە لە رێگەی روباری 
ســیروانەوه‌ بۆ نێو ناحیەکەیان، دەشــڵێت: ئەو کارە ٢ سودی بۆ 
ئێمــە هەیە کــە دەتوانین نیوەی هاوبەشــانی ئاو لــەو رێگەیەوە 
ئاویان بۆ دابینبكرێت، بەهەمان شــێوەش پشتبەســتنمان بەئاوی 

ژێرزه‌وی كەمتر دەبێتەوە.
هیوا محه‌مەد، دانیشتوی گەڕەکی سیروانە لە ناحیەی باوەنور، بۆ 
دابینكردنى ئاوی رۆژانە لەگەڵ ژمارەیەک لە دراوسێکانی ناعوریان 
لە سەر روباری سیروان لێداوە بەقوڵی ٥ مەتر، بەوتەی خۆی ئه‌و 
ئاوه‌ى حكومه‌ت بۆیانى ده‌نێرێت تێکەڵی ئاوه‌ڕۆ بوه‌ و نه‌شیاوه‌.
ناحیەی باوه‌نور ١٤٠٠ ماڵن کە حکومەت بۆ پێدانی ئاو پشتی بە 
روباری ســیروان بەستوە، بەڵام بەوتەی بەڕێوبەری به‌ڕێوبه‌رایه‌تى 
ئــاوی دەوروبــەری گەرمیــان، ناحیه‌كه‌ گرفتــی نەبونی پاڵاوگەی 
هەیە کە ماوەی ٣ ســاڵە دەخرێتە تەندەرینەوە، بەڵام هاوشێوه‌ى 

پاڵاوگه‌كه‌ى كفری هیچ کەسێک وەرینەگرتوە .
لــه‌ زۆربــه‌ى گونده‌كانیشــدا هاوڵاتیان پشــت به‌ ئــاوی ژێرزه‌وی 

ده‌به‌ستن.
ئیدریــس ئەحمەد، دانیشــتوی گوندی تورانـــى ســه‌ر به‌ ناحیەی 
رزگاریی، باس لەودەکات لە ئێستادا پشت بە ئاوی بیر دەبەستن، 

سەرباری سوێریی ئاوەکە.

ا. بەکاربردنی ئاوی ژێرزەوی بۆ خواردنەوە

ب. بەکاربردنی ئاوی ژێرزه‌وی بۆ کشتوکاڵكردن

زۆرتریــن  بەکاربردنــی ئاوی ژێــر زەوی لەگەرمیــان، بە رێگای 
کشتوکاڵەوه‌یە کە ١٢٢٢ بیر له‌ سنوره‌كه‌دا تۆماركراون، سه‌رباری 

سه‌دان بیری نایاسایی تۆمارنه‌كراو.
بەپێی رێنمایی ژمارە ١ـــى ساڵی ٢٠١٥ـى تایبەت بەهەڵکەندنی 
بیری ئاو كه‌ له‌لایه‌ن وەزارەتی کشتوکاڵ و سەرچاوەكانى ئاوه‌وه‌ 
ده‌رچوێنــراوه‌، مۆڵەتی بیرلێدان بۆ كشــتوكاڵ به‌پێی ناوچه‌كان 
جیاوازه‌،  له‌ ناوچه‌ شاخاوییه‌كانى پارێزگای هەولێر و دهۆک بۆ 
پێدانــى مۆڵەتی بیر هەڵکەندن ده‌بێــت روبەری زەوییەکە لە ١٠ 
دۆنم کەمتر نەبێت، هەروەها لە ناوچه‌ شــاخاوییه‌كانى پارێزگای 
سلێمانی لە ٥ دۆنم کەمتر نەبێت و روبەری ٢٠ دۆنمیش لە ناوچە 
دەشتاییەکانی هەرسێ پارێزگاکە و ئیدارەی گەرمیان دیاریکراوە.
هــه‌روه‌ك ده‌بێــت دوری نێوان بیرەکان لە ناوچە شــاخاوییەکان 
٢٥٠ مەتــر کەمتــر نەبێت و لە دەشــتاییەکاندا ٤٥٠ مەتر کەمتر 

نەبێت.
لەکاتێکــدا به‌ڕێوبه‌رایه‌تى گشــتى کشــتوکاڵی گەرمیان دڵنیایی 
دەدات کە هەمو ئەو جوتیارانەی بیریان لێداوە لە ٢٠ دۆنم کەمتر 
زەویــان  نیە، بەڵام جوتیارێکی ســنوری قــەزای کەلار دەڵێت: 

تەنها ٨ دۆنم زەویم هەیە و بیرم لێداوە.
محەمــەد ئەحمەد، جوتیار لە کەلار، وتــی: زەویەکانم چاندوە و 
ساڵانە بەرهەمی خۆمم هەیە، ئەو روبەرە زەوییەی بەکارمهێناوە 

٨ دۆنمه‌.
محەمەد عەلی، جوتیارە لە گوندی قاسم ئاغا له‌ كه‌لار، خاوەنی 
٥٠ دۆنم زەویە کە هەمو بەرهەمەکەی گەنمە و به‌وته‌ى خۆی هیچ 

گرفتێکی نەبوە لە لێدانی بیر.
به‌وته‌ى شادیە حســێن- به‌ڕێوبه‌رى گشتى كشتوكاڵی گه‌رمیان، 
دەسەڵاتی تەواوەتی لێدانی بیر لای بەڕێوبەرایەتی ئاوی ژێر زەوی 
گەرمیانــە و ئه‌وان وەکو کشــتوکاڵ تەنها کۆنوس و رێکارەکانی 

جوتیارەکان تەواو دەکەن.
لەبــاره‌ى ئــه‌وه‌ى تاچەنــد دڵنیــان کە ئــەو مەرجانە لــە زەویە 
کشــتوکاڵیەکاندا هەیە  لە روی روبەرەوە، شــادیه‌ حسێن وتی: 
ئێمــە دڵنیایــن کــە هیــچ جوتیارێک بــە کەمتر لــە ٢٠ دۆنم کە 
گرێبەســتی لامانــە لێدانی بیــری بۆنەکراوە، چونکە نەخشــە و 

کۆنوسی بۆ دەکەین.
به‌ڕێوبه‌رایه‌تى ئاوی ژێرزەوی گەرمیان پشت بە کۆنوس و داتای 
به‌ڕێوبه‌رایه‌تى گشــتى کشتوکاڵی گەرمیان دەبەستێت بۆ پێدانی 

رەزامەندیی لێدانى بیری کشتوکاڵی.
حامــد جومعــه‌، وتــى: ئێمه‌ داتای شــوێنەکانمان لــەلا تۆمارە، 
بەمەش بەدواداچون دەکەین و دەتوانین راستەوخۆ ئەوە دیاریی 
بکەن کە نێوانی بیرەکە بۆ بیرێکی دیکە ٤٥٠ مەترە و پاشانیش 
لە روی جیۆلۆجیەوە کەشفی شیاویی شوێنەکەی بۆ دەکرێت.

 بەوتــەی خــۆی پێشــوتر چەمی تــوران هەبوە کە ســەرچاوەی 
دابینکردنــی ئاو بوە بۆیان، بەڵام ماوەی چەند ســاڵێکە وشــکی 

کردوە.
٢٨ گونــدی گەرمیــان گرفــت لــە ســەرچاوەی ئاوەکانیاندا هەیە 
بەجۆرێــک بیرەکانیــان وشــکی کردوە یاخود بیری قــوڵ لێدراون 
ســەرچاوەکانیان وشــکی کردوە و بەشــێکیان بەتەنکــەر ئاویان 

پێدەگەیەندرێت.
بەڕێوبــەری به‌ڕێوبه‌رایه‌تى ئــاوی دەوروبــەری گەرمیان، دەڵێت: 
زۆربەی ئەو  بیرانەی دەکەونە سنوری ئێمەوە بیری قوڵن بەتایبەت 
لە ناحیەکانی: قۆرەتو، مەیدان، سەرقەڵا، نەوجول و شێخ تەویل، 
ئەویش بەهۆی نەبونی ســەرچاوەی ئاو یاخود پاڵاوگە، بیری قوڵ 

لێدراون.
سەرخێل عەلی، دانیشتوى گوندى شێخ لەنگەر له‌ ناحیه‌ى كۆكس 
لــه‌ كفــری، دەڵێت: هــەر ماڵێک لێــرە بیری خــۆی هەیە کە ١٣ 
بــۆ ١٢ مەتــر قوڵە، ئەویش بەهۆی ئەوەی ئەو ســەرچاوە ئاوەی 
هەمانە بەکار ناهێنرێت، چونکە پیسە و ناتوانین بۆ ماڵان سودی 

لێوەرگرین.
بەشــێکی گوندنشــینان بەهۆی نەبون و وشــككردنى سه‌رچاوه‌ى 

ئاوه‌وه‌، كۆچیان كردوه‌.
عەباس ئەحمەد- دانیشتوى گوندی شێخ تەویل، ده‌ڵێت: بەئەستەم 
ئاومان دەســت دەکەوێت، لەســەر ئەرکی خۆمان ناعورمان لێداوە 

کەچی بەشی خواردنەوە و به‌كارهێنان ئاوی نیە.
ئەرســەلان ئه‌حمه‌د، دانیشــتوى گوندى به‌رلــوت له‌ قه‌زاى كه‌لار، 
ئه‌وه‌ دەخاته‌ڕو كه‌ پشت بەئاوی کانی دەبەستن و هیچ پڕۆژەیەکی 

ئاویان نیە کە حکومەت بۆی دروست کردبن.
ســەرتیپ حەســەن، ئەنجومەنــی گوندی تازەدێ لــه‌ كه‌لار، باس 
لــەوەدەکات ١٧٥ مــاڵ لەگوندەکەن بەهۆی نەبونی ســەرچاوەی 
ئاوه‌وه‌ داوایان کردوە لە روباری سیروان ئاویان بۆ ببرێت، ئەویش 
بەو هۆیەی ئاوی بیرەکانی خۆیان وشــکی کردوە، بەشــێکیان ئاو 

دەكڕنەوە.
شــاڵاو عەلــی، دانیشــتوی گونــدی پەڵکانە لە ناحیــەی نەوجول 
»زینانه‌» له‌ كفری، دەڵێت: جگە لە ئاوی بیر، هیچ سەرچاوەیەکی 

دیکەمان نیە.
وەهــاب ئەحمــەد، بەڕێوبــەری ناحیــەی نه‌وجول، وتــی: ئێمە ٢ 
بیرمــان هەیە بۆ نێو ناحیەکە، ئاســتى ئاوه‌كه‌یان كه‌م دابه‌زیوه‌، 
بەڵام گوندەکانی نێوان ئێمە و حکومەتی عێراقی ئاوی بیرەکانیان 

سوێرە و بەکەڵکی خواردنەوە نایەت.
لــه‌ گونده‌كانــى ناحیــه‌ى قۆره‌تــو ئه‌گه‌رچــی هه‌ندێكیــان ئاوى 
ســیروانیان هه‌یه‌، به‌ڵام زۆرتر بۆ كشــتوكاڵكردنه‌ و بۆ خواردنه‌وه‌ 
بیــری ده‌ســتییان لێــداوه‌، به‌شــێكى زۆری گونده‌كانیش هه‌ر بیر 
ســه‌رچاوه‌ى ســه‌ره‌كیی ئــاوی خواردنه‌وه‌یانــه‌، بــه‌ڵام ئه‌وانیش 

كێشه‌ى وشكبونیان هه‌یه‌.

به‌شــی زۆری پرۆژه‌ى كارگه‌ و پرۆژه‌ پیشه‌ســازییه‌كان به‌تایبه‌تى 
ئه‌وانه‌ى گه‌وره‌ن، پشت به‌ ئاوی ژێرزه‌وی ده‌به‌ستن، زۆرینه‌شیان 

مۆڵه‌تیان پێنه‌دراوه‌.
ئەکرەم ساڵح- سەرۆکی شارەوانی کەلار، وتی: کارگەکان ژمارەیان 
زۆرە زیاتر لە 50 کارگە کە سنوری کەلار پشت بە بیری کەم قوڵ 

دەبەستن.
وتیشی: قوڵیی بیرەکانی بەشێکیان 50 مەتر کەمترن و هەندێکیان 

بەڕێوبەرایەتی ئاوی کەلار ئاویان بۆدابین دەکات.
لە رێنمایی ژمارە یەکی ساڵی ٢٠١٥دا هاتوە، مۆڵەتی هەڵکەندنی 
بیــر نادرێتــە: وێســتگەی ســوتەمەنی، شوشــتنگه‌ى ئۆتۆمبیــل 
»غســل«، کارگەی بچوک، بینای بازرگانی، کارگەکانی چەو و لم 

و پڕۆژەکانی ئاوی کانزایی.
بــه‌ڵام لــه‌ گه‌رمیاندا زۆرینه‌ى ئــه‌و پرۆژانه‌ بیریان لێــداوه‌، به‌بێ 

ئه‌وه‌ى مۆڵه‌تیان هه‌بێت یان پێوه‌ریان له‌سه‌ر بێت!
رەمەزا حسێن، وەکیلی کارگەیەکەی بلۆکە لە ناوچەی پیشەسازی 
قــەزای کــەلار، وتی: رۆژانە بــۆ کارکردنمان پشــت بەئاوی بیری 
ئیترتوازی دەبەستین بەتایبەت لە دروستکردنی بلۆکەکان تاوەکو 
ئاوپرژێــن کردنی رۆژانە کە نزیکه‌ی ٧ بۆ ٨ هەزار بلۆک ئاوپرژێن 

دەکرێت.

ئیبراهیــم محەمــەد، بەڕێوبــەری کارگەی بلۆکە لە قــەزای کەلار، 
باس لەوەدەکات هەمو کارگەکانی ناوچەی پیشەسازی ئاوی بیری 

ئیرتیوازی بەکار دێنن.
به‌پێی ئه‌و داتایانه‌ى بەرده‌ســتن، زیاتر له‌ ١٦٠ کارگەی سنوره‌كه‌ 

ئاوی شیرین بەكاردێنن كه‌ زۆربه‌یان ئاوی ژێرزه‌وین.
حامد جومعە، ئەمە بەپێچەوانەی رێنماییەکان دەزانێت و ده‌ڵێت: 
دەبێت ســەرچاوەی ئاوی کارگەکان ئاوی ســەرزەوی بێت، بەڵام 
نازانرێت کەی و چۆن ئەوە جێبەجێ دەکرێت، چونکە ئەمە ئەرکی 

لایەنە کارگێڕییەکانە، لەوانە: قایمقامیەته‌كانی کەلار و کفری.
وتیشی: بەشێکی گرفتەکە ئەوەیە خودی بیرەکان کۆنن و نازانرێت 
کــەی لێــدراون، بەپێــی رێنماییەکانیــش نەهاتوە ئەگــەر بیرێک 
نایاسایی بو چۆن مامەڵەی لەگەڵدا بکرێت و هیچ ئاماژەیەک بەوە 

نەدراوە.
باســی له‌وه‌شــكرد لە ماوەی پێشــودا نوســراو کراوە بۆ ئیدارەی 
گەرمیان بۆ لادانی زیادەڕەوی و بیر، بەڵام به‌وته‌ى خۆی »بەهۆی 

زۆریی حاڵەتەکانه‌وه‌ راگیراوە و کاری پێناکرێت«.
ســامان رەحیم، بەڕێوبــەری بەڕێوبەرایەتی ئــاوی کەلار، دەڵێت: 
ناتوانیــن ئــاو بۆ کارگە گــەورەکان دابین بکەین، بــەڵام ناوچەی 
پیشەسازی و بۆ ژمارەیەکی کەمی کارگەکان ئاومان دابینکردوە.

ت. بەکاربردن لە رێگەی پرۆژه‌ى پیشەسازییه‌وه‌

زۆرینه‌ى ره‌های پرۆژه‌كانى یەکەی نیشــتەجێبون له‌ سنوره‌كه‌دا، 
لەکارکردنــەوە تاوەکو تەواوبون و ته‌نانــه‌ت ئاوپێدان به‌ ماڵانیش 
دواى ئــه‌وه‌ى دێنــه‌ نــاو یه‌كه‌كــه‌وه‌، پشــت به‌ ئاوی ژێــر زه‌وی 

ده‌به‌ستێت.
ئەیوب محەمەد، بەرپرسی بەشی فرۆشتنی ڤێلاکانی رۆیال سیتی 
کــە دەکەوێتە نزیک جادەی پشــتێنەیی کەلار، وتــی: ئێمە ئاوی 
بیری نەخۆشخانە ســەد قەرەوێڵەییەکەی كه‌لار بەکاردەهێنین بۆ 

دروستکردنی یەکەکانمان.
هــاوكات، محەمەد شــێخ عەزیــز، بەرپرســی راگەیاندنی پڕۆژەی 
مارینا )زۆنی ٢(ـى سەر روباری سیروان، باس لەوەدەکات ئێستا 
بــۆ کارکردنــی پڕۆژەکەیان ئاوی روباری ســیروان بــەکار دێنن و  

رەزامەندییان بۆ ئەو بابەتە وەرگرتوە.
له‌به‌رامبــه‌ردا، ســامان رەحیــم، بەڕێوبــەری به‌ڕێوبه‌رایه‌تى ئاوی 
کەلار، دەڵێت: ناکرێت بڵێم هیچ ئاگادار نیم، بەڵام بەفەرمی ئێمە 
رەزامەندیمــان بەو دو پــڕۆژە نەداوەکە ئەو دو ســەرچاوە ئاوییە 

بەکاربهێنن و هیچیان نەهاتوه‌تە لای ئێمە.
پڕۆژەی بەهەشتی کەلار »مامۆستایان«، لە قۆناغی دروستكردنی 
یەکەکانی دایە، بۆ ئەمەش پشــتی بەئاوی بیر بەســتوە. به‌وته‌ى 

ســەردار ئەحمــەد- ئەندازیــار لەپڕۆژەكــه‌، شــوێنی بیرەکــە و 
قوڵییه‌كه‌ى، به‌ڕێوبه‌رایه‌تى ئاوی ژێرزەوی گەرمیان دیاریی دەکات 

و بۆ داهاتوش بۆ دانیشتوانی پڕۆژەکە ئاوی بیر بەکار دێنن.
بەڕێوبەری به‌ڕێوبه‌رایه‌تى ئاوی ژێرزەوی گەرمیان، دەڵێت: سەرەتا 
پڕۆژەکانی نیشــتەجێبون نوســراو دەکەن بۆ پێدانی مۆڵه‌تى بیر 
بۆ ئۆفیســەکانیان، پاشــان دەتوانــن لەکاتی تەواوبونى ٪٧٠ـــى 

کارەکانیان، داوای بیری دیکە بکەن بۆ پڕۆژەکانیان.
 وتیشــی: ســەرۆکی شــارەوانی  کەلار و به‌ڕێوبه‌رایه‌تى گشــتى 
وەبەرهێنانی گەرمیان ده‌توانن ئەوە بکەنە مەرج بۆ پڕۆژەکان کە 
ئاوی قورســی ئاوەڕۆکانی کەلار پاش چارەســەرکردنی له‌ رێگه‌ى 
وێستگەی چاره‌سه‌رى ئاوی قورسه‌وه‌، بەکار بهێرێتەوە، کەئەمەش 

سودی بۆ کەمکردنەوەی بەکاربردنی ئاوی ژێرزەوی هەیە.
بە وتەی ســەرۆکی شــارەوانی کەلار، پلانیان هەیە ئاوەڕۆی کەلار 
بچێتە یەک شــوێن کە لە پلانی زۆنەکانی ســەر ســیرواندا هەیە، 
بڕیــارە لەنزیک پــردی گردەگۆزینە یەکەی چارەســەری ئاوەڕۆی 
قورســی کــەلار دابنرێــت و ئاوەکــەی بــۆ ئاودانی باخچــەکان و 

کشتوکاڵ و پرۆژەی بیناسازیی بەکاردەهێنرێتەوە.

ج. بەکاربردن لە رێگەی پرۆژه‌كانى بیناسازییه‌وه‌

به‌شــێك له‌ باخچه‌ و روبــه‌ره‌ ســه‌وزاییه‌كانى گه‌رمیان كه‌له‌لایه‌ن 
شاره‌وانییه‌كانه‌وه‌ به‌ڕێوه‌ده‌برێن، به‌ ئاوی ژێرزه‌وی ئاوده‌درێن.

بەپێی ئاماری هۆبەی باخچەکان لە شارەوانی کەلار، ١٦٥ باخچە 
لە قه‌زاكه‌دا هه‌ن، لەو رێژەیە ٥٠ باخچەیان ئاوی بیریان پێدەدرێت 
كــه‌ ٣٠ بیریــان بۆ هەڵکەندراوە كه‌ قوڵیەکانیــان لە نێوان ٦٠ تا 

١٠٠ مه‌تر دایە.
ئارام نەجمەدین، لێپرســراوی بەشــی باخچەکان لە ســەرۆکایەتی 
شــارەوانی کەلار، وتی: ئێمە ناتوانین بۆ هەمو باخچەکان پشــت 
بەئاوی ســیروان ببەســتین، چونکە بارگرانیمان بۆ دروســتدەبێت 
به‌وپێیه‌ى ده‌بێت به‌ تانكه‌ر ئاوه‌كه‌ بگوازینه‌وه‌، به‌مه‌ش لە رۆژێکدا 

پێویستیمان بە ٣٠٠ تەنکەر ئاو دەبێت.
باســی لەوەشکرد: دەتوانین چیتر پشت بەئاوی بیر نەبەستینەوە 
ئەویــش لە کاتێکدا وەک ئەو پلانــەی هەمانە جێبەجێ بکرێت بە 
راکێشانی بۆریەکی ئاو لە بەردەسورەوە بۆ ئاوی باخچەکان، بەڵام 

كێشه‌ى ئه‌م پلانه‌ ئه‌وه‌یه‌ بودجەکەی زۆرە.
باخچەکانی ســنوری قەزای کفری و ناحیه‌ى رزگاریی بۆ ئاودانیان 

پشت بە ئاوی بیر دەبەسترێت.
به‌پێــی ئامــارى به‌شــى باخچــه‌كان لــه‌ به‌ڕێوبه‌رایه‌تــى گشــتى 
شــاره‌وانییه‌كانى گه‌رمیــان، لەقەزای کفــری ٧٤ باخچە هەن، ٥٠ 
باخچەیان بیریان بۆ لێدراوه‌، ١٥ باخچەیان له‌ رێگه‌ى فەرمانگەی 
ئاوی کفرى و ٩ باخچەی دیكه‌شــیان بەتەنکەر ئاویان پێدەدرێت، 
سەرچاوەی هەمو ئەمانەش ئاوی ژێرزەوییە و هیچ سەرچاوەیەکی 
ئــاوی ســەرزەوی و لەنێویشــی دا بەنداوی باوەشاســوار ســودی 

لێنابینرێت.
لــە ناحیــەی رزگاریــی ٢٩ باخچە هــەن کە ١٠ باخچەیان پشــت 
بەئاوی فەرمانگەی ناحیەکە دەبەســتێت کە ئاوی ژێر زەویە و ١٠ 
باخچەی دیکەش بە تەنکەر ئاویان پێدەدرێت ٩ باخچەیان بیریان 

بۆ لێدراوە.

پ. ئاودانى باخچەکانى شاره‌وانى

دو جۆر باخی كشــتوكاڵی له‌ ســنوره‌كه‌دا هه‌ن كه‌ پشت به‌ ئاوی 
ژێرزه‌وی ده‌به‌ســتن، جۆرێكیان بۆ به‌رهه‌مى كشــتوكاڵییه‌ كه‌ له‌ 
بازاڕدا ده‌یفرۆشنه‌وه‌، جۆری دوه‌میشیان تایبه‌تن و خاوه‌نه‌كانیان 

به‌رهه‌مى باخه‌كه‌ نافرۆشن و بۆ خۆیانه‌.
ســامان ئەحمەد، بەڕێوبەری کشتوکاڵی کەلاریش دەڵێت: لەکۆی 
٤٢٨ بــاخ تەنها ٩٢ باخ مۆڵەتی هەیە ٣٣٦ باخیان مۆڵەتیان نیە 
کــە باخــی هەمە جۆرن لە باخــی تایبەت یان بەرهــەم بۆخاوه‌ن 

باخه‌كه‌، واتا به‌رهه‌مه‌كه‌ى نافرۆشێت.
له‌بــاره‌ى ئــه‌و باخانــه‌ى تایبەتن و بۆ مه‌به‌ســتى كشــتوكاڵیی و 
به‌رهــه‌م به‌كارناهێنرێن، دەڵێت: هیچ کارێکیان لەگەڵدا ناکرێت و 
هــەروەک خۆیــان دەمێننەوە و وەک باخی کشــتوکاڵیی مامەڵەی 

لەگەڵدا دەکەین.

وتیشی: زۆربەی ئەو باخانە دەکەونە سنوری: بەگزادەکان، پشتی 
ناوچەی پیشەسازی و جادەی پشتێنەیی کەلار.

بەڕێوبــەری به‌ڕێوبه‌رایه‌تى ئــاوی دەوروبــەری گەرمیان، دەڵێت: 
یەکێک لە فاکتەرە کاریگەرەکانی دابەزینی ئاستی ئاوی ژێرزه‌وی، 

باخە تایبەتەکانه‌.
نەوزاد حەمید، وتیشــی: هۆکاری سەرەکی دابەزینی ئاستی ئاوی 

رزگاری ئەو بیرە نایاساییانەیە کە له‌ سنورەکەدا لێدراون.
ئیسماعیل محەمەد، لێپرسراوى بەشی باخداریی لە به‌ڕێوبه‌رایه‌تى 
گشتى کشتوکاڵی گەرمیان،  دەڵێت: بەکۆی گشتی ٥٧٢٦ دۆنمی 
باخ له‌ سنورى گه‌رمیاندا هه‌یه‌، له‌م رێژه‌یه‌ تەنها ٢٧٢٨ دۆنمیان 

مۆڵەتیان هەیە کە ٪٤٠ـى باخەکان باخی بەرهەمدارن.

22. لێدانی بیر لە باخی تایبەتدا. لێدانی بیر لە باخی تایبەتدا

به‌شى دوه‌م:  كێشه‌كانى ئاوی ژێرزه‌وی و به‌ڕێوه‌بردنى

پســپۆڕانی بــواری ژینگە بــاس لەوەدەکەن گرفت لە سیســتەمی 
بەڕێوبردنــی ئــاوی ژێرزەویــدا هەیە و پلانی دروســت و زانســتى 

له‌وباره‌وه‌ بونى نییه‌.
د. دارا فایەق، پســپۆڕی بواری ئاو، باس لەوەدەکات: پێویســتە 
بــۆ هــەر ئاوزێڵێک بەجیــا خەمڵاندنی داهاتی ســاڵانە و قەبارەی 
ئــەو ئــاوه‌ی بۆ بکرێت کە لێــی بەکارهێنراوە، هه‌تــا بتوانرێت بە 
رێگەیەکی زانســتیانە مامەڵەی لەگەڵدا بکرێت، بەڵام  ئیدارەدانی 

ئاوی ژێرزەوی گرفتی هەیە.
هــاوکات عه‌بدولموتەڵــب رەفعەت، مامۆســتای زانکۆ و پســپۆڕی 
بــواری ژینگه‌ و ئاو، جەخت لەوەدەکاتەوە »هیچ پلانێکی تۆکمە 
نیــە بۆ ئیــدارەدای ئاوی ژێــرزەوی، بەتایبەتیش بــۆ به‌كارهێنان 
و دەرکردنــی ئــاوی ژێرزەوی لەهەرێم و گەرمیــان هیچ رێگایەکی 

زانستیانه‌ پەیڕەو ناکرێت کە ئەمه‌ش مەترسیدارە«.
به‌ڕێوبــه‌رى به‌ڕێوبه‌رایه‌تــى ئــاوی ژێــرزەوی گەرمیــان، ئامــاژه‌ 

بــه‌وه‌ده‌كات: بەپێــی رێنمایــی ژمارە ٤ـــى ســاڵی ٢٠٢٣ کارمان 
کردوە، واتا هــەر داواکاریەک لە بەڕێوبەرایەتیەکانی دیکەوە بێتە 
لای ئێمە کە داوای لێدانی بیر دەکرێت بەهەر بەمەبەســتێک، ئەو 
کاتە پلانی ئێمە بەو جۆرەیه‌ كه‌ چی بەپێی یاسا رێگاپێدراو بێت، 

ئێمە بەو جۆرە کاردەکەین.
دەشــڵێت: لەهەر حەوزێک ئاوی بیر دابەزی، دەتوانین قەدەغەی 
بکەیــن، بەڵام تائێســتا لەگەرمیــان دابەزینی ئاو تا ئــەو رادەیە 

نەبوە.
له‌بــاره‌ى به‌فیڕۆچونى ئاوی ژێرزه‌ویشــه‌وه‌، وتى: ئەو داتایانەمان 
لانیە هه‌تا بزانین ئاوی ژێرزەوی بەو جۆرەی ئێســتا هەیە چەندی 

بەفیڕۆ دەچێت.
وتیشی: تەنها کاتێک دەتوانین بڵێن ئاو بەفیڕۆدەچێت كه‌ بۆنمونه‌ 
لەکاتــی کشــتوکاڵكردن به‌و ئاوه‌، كشــتوكاڵه‌كه‌ هیچ بەرهه‌مێکی 

نەبێت، بەمە دەڵێین بەفیڕۆدانی ئاوی ژێرزەوی.

11. نه‌بونى پلانی زانستى. نه‌بونى پلانی زانستى

خشته‌ى روبه‌رى باخ به‌گشتى و روبه‌رى باخی مۆڵه‌تدار له‌ سنورى گه‌رمیانخشته‌ى روبه‌رى باخ به‌گشتى و روبه‌رى باخی مۆڵه‌تدار له‌ سنورى گه‌رمیان

زۆرینه‌ى ئه‌و بیره‌ ئیرتیوازیانه‌ى كه‌ هه‌ن و له‌ ماڵان و باخ و پرۆژه‌ 
بازرگانى و بیناسازییه‌كان لێدراون، هیچ پێوه‌رێكیان له‌سه‌ر نییه‌، 
هه‌روه‌ك پاره‌ى ئاویشیان لێوه‌رناگیرێت، به‌پێچه‌وانه‌وه‌ى ماڵانه‌وه‌.
ســامان ره‌حیم- به‌ڕێوبــه‌رى به‌ڕێوبه‌رایه‌تى ئاوی كه‌لار، وتى: ئەو 
بیرانەی لە کارگەکان لێدراون لەلایەن خاوەنکار و شوشــتنگەکان 
و بەنزینخانــەکان، هیــچ بــڕە پارەیەکیان لێوەرنەگیــراوە لەلایەن 

بەڕێوبەرایەتییەکانی ئاوەوە.
وتیشــی: ئێســتا رێنمایــی نوێمــان بۆهاتوە بۆ رێکخســتنەوەیان 
پارەیــان  شوشــتنگەکان  و  بازرگانیــەکان  شــوێنە  بەتایبــەت 
لێوەربگیرێت، به‌شــێوه‌یه‌ك ئه‌گەرکەسێک خۆی بیرەکەی لێدابێت 
پــاره‌ى ئه‌وه‌كــه‌ى بەنیوەی نرخــی بەکاربردنی ئاوی ســەرزەوی 
دیارییکراوە، ئه‌مه‌ش به‌ دو شێواز: )بڕاوه‌ »مقطوعه‌» و پێوەر(، 

بڕیاره‌ له‌م ماوه‌یه‌دا بڕیار له‌سه‌ر ئه‌م بابه‌ته‌ بدرێت.
به‌ڕێوبه‌رایه‌تى ئاوی ژێرزەوی گەرمیان دەڵێت: دانانی پێوەر لەسەر 
بیرە کشــتوکاڵییەکان بڕیارە، بەڵام بیری نایاســایی پەکیخستوە، 
به‌ڕێوبــه‌رى کشــتوکاڵی كه‌لاریش رەتیدەکاتــەوە و دەڵێت: تەنها 

پێشنیازە.
لە کۆی ١٢٢٢ بیری تۆمارکراوی یاســایی لە ســنوری گەرمیان کە 
بۆ کاری کشتوکاڵی بەکاردەهێنرێت، هیچ بیرێکیان پێوەری ئاوی 

لەسەر نیە.
حامــد جومعە، بەڕێوبەری به‌ڕێوبه‌رایه‌تى ئاوی ژێرزەوی گەرمیان، 
دەڵێت: ژمارەیەکی زۆر لە بیری نایاســایی هەن کە بەشێوەیەکی 
راســتەوخۆ رێگــرن لە دانانــی پێوەر، چونكــه‌ نازانرێت ژمارەیان 

چه‌نده‌ و له‌كوێن.
له‌به‌رامبه‌ردا بەڕێوبەری کشتوکاڵی کەلار- سامان ئەحمەد، دەڵێت: 
ژمارەی ئەو کەســانەی بیری نایاساییان بۆ کشتوکاڵکردن لێداوە، 
زۆرە و ئێمــە داتــای ئەوانەمــان لانیــە، چونکە تەنانــەت لەکاتی 
کەشــفکردنی لیژنەکانمــان ئەوەمان لێدەشــارنەوە کــە بیریان لە 

نێــو زەویەکانیان لێداوە، بەمەش دانانی پێوەر جێبەجێ ناکرێت، 
بەڵکو تەنها رێنماییەکان جێبەجێ دەبێت.

بەپێی رێنمایی ژمارە یەکی ساڵی ٢٠١٥ له‌ مادەی ٦ـى ژمارە ١٠ 
دا هاتوە: بۆ هەڵکەندنی بیری کشــتوکاڵی و پیشەســازی و ئاوی 
خواردنەوە، دەبێت پێوەر لەسەر بیرەکە لەلایەن خاوەن بیرەکەوە 
دابنرێــت و تەنهــا ئەو بــڕە ئاوە دەربهێنرێت کــە بەپێی بەرهەمە 

کشتوکاڵیەکەی بۆی دیارییکراوە.
سەبارەت بە وەرگرتنی پارەی ئاو لە باخ و کێڵگە کشتوکاڵییەکان، 
پشــادیە حســێن- بەڕێوبەری گشــتی کشــتوکاڵی گەرمیان وتی: 
بەپێی بەکارهێنانی ئاوی ژێرزەوی لە گرێبەستە کشتوکاڵیەکانیان 
دیــاری دەکرێت، گرێبەســتی زەویــە دەیمــەکان دۆنمێک ٣٠٠ بۆ 
٥٠٠ دینار دەبێت، گرێبەســتی زەوی بەراو دۆنمێک ٣٠٠٠ دینارە، 
هەرچەندە زۆرێک لــە جوتیارەکان پابەند نەبون بە نوێکردنەوەی 
گرێبەستەکان و حکومەتیش زۆر جەختی لەو بابەتە نەکردوەتەوە.
وتیشی: ئەو جوتیارانەی پشت بەئاوی سەرزەوی دەبەستن هەمان 
نرخیــان لەســەر دائەنرێت کە لــە بەکارهێنانی ئــاوی ژێرزەویە و 
رێکخستنەوەیەکی تەواوەتی نەکراوە بۆ ئەو مەبەستە کە جیاوازی 
لــە نێوان ئاوی ژێرزەوی و ســەرزەوی کرابێــت، بەڵام پلان هەیە 

ئەوەی بیرە پێوەری بۆ دابنرێت.
هــاوکات بەڕێوبەری بەڕێوبەرایەتی ئاوی ژێرزەوی گەرمیان- حامد 
جومعــە، وتی: هیچ کارگەیــەک بەتایبەتی پارەی بەکارهێنانی ئاو 
نادات، کە ئەمە بۆ پڕۆژە کشتوکاڵیەکانیش هەروایە، چونکە ئێمە 
داتامان نیە تابزانین زۆرترین بەهەدەردان لە ئاوی ژێرزەوی چەندە 

یاخود لە چ بوارێکە.
باســی لەوەشــکرد: ئەو یاســا و رێنماییەمان نیە کــە وەرگرتنی 
پارەی ئاو لەو ســێکتەرانەی رونکردبێتــەوە، تەنها رێنمایی ژمارە 

١ـی ساڵی ٢٠٢٢ هەیە کە نەچوەتە بواری جێبەجێکردنەوە.

33. وه‌رنه‌گرتنى پاره‌ى ئاو و نه‌بونى پێوه‌ر لەسەر بیرەکان. وه‌رنه‌گرتنى پاره‌ى ئاو و نه‌بونى پێوه‌ر لەسەر بیرەکان

لە قەزای کەلار ئاوی بیرە ئیرتیوازیەکانی ٥ بۆ ٦ مەتر دابه‌زیون، 
بــەڵام بەڕێوبەری به‌ڕێوبه‌رایه‌تى ئــاوی ژێرزەوی گەرمیان دەڵێت: 

ئاستی ئاوی بیرە قوڵەکان دانەبەزیوە.
هــەوراز غازی، دانیشــتوی گەڕەکی بنگرد لــە قەزای کەلار، بیری 
ده‌ستیان له‌ ماڵه‌وه‌ هه‌یه‌، وتى: لەسەرەتا قوڵیی بیرەکەمان کەم 

بو، بەڵام ئێستا ساڵانە بیرەکەمان قوڵتر دەکەین.
ئارام محەمەد، دانیشــتوى گەڕەکی نــەورۆز لە ناحیەی رزگاریی، 
دەڵێت: لە بیری قوتابخانەکەمانەوە بەیەکجاری دیار بو کە ئاستی 
ئاوی بیرەکەی چەند کەمی کردوە كه‌ كه‌مكردنه‌كه‌ ده‌گاته‌ نزیکه‌ی 

٦ مەتر.
محەمەد ئەحمەد، دانیشــتوى گوندی گردەگۆزینە، وتی: لەکاتێدا 
ئەمســاڵ بارانەســاڵ بوە، بەڵام بیرەکەمان قوڵ کــردوە، چونکە 
بەشــی ئەوەی نەکردوە وەک پێشــوتر ئاو بدات و بەکاری بهێنین 

بۆ ماڵەوە.
ســامان رەحیم، بەڕێوبــەری به‌ڕێوبه‌رایه‌تى ئــاوی کەلار، جەخت 
لەوەدەکاتەوە کە ئاستی ئاوی بیرە ئیرتیوازیەکانیان ٥ بۆ ٦ مەتر 

کەمی کردوە.
به‌وتــه‌ى به‌ڕێوبــه‌رى به‌ڕێوبه‌رایه‌تى ئاوی ده‌وروبــه‌رى گه‌رمیان، 
زۆرترین دابەزینی ئاســتی ئاو لە قەزای کفری و ناحیەی رزگاریی 

گوندەکانی ناحیەی قۆرەتون.
نــه‌وزاد حه‌مید، وتــى: قوڵیی بیرەکانی گەرمیان گەشــتۆتە ٢٥٠ 
مەتر کە ئەمساڵ به‌و قوڵییه‌ بیر لە ناحیەی رزگاریی لێدراوه‌.

به‌وتــه‌ى بەڕێوبــەری به‌ڕێوبه‌رایه‌تى ئاوی ژێــرزەوی گەرمیان، لە 

ئێســتادا قوڵیی بیــر لەگەرمیــان زیادییکردوە کە لــە نێوان ١٠٠ 
تاوەکــو ٢٥٠ مەترە، بەڵام به‌وته‌ى خۆی هێشــتا لە شــوێنەکانی 

وەک: پارێزگای سلێمانی وهەولێر باشترین.
حامد جومعە، وتیشی: لە بلۆکی بەردەسور لە قەزای کەلار قوڵی 
لێدانــى بیر گه‌یشــتوه‌ته‌ ١٥٠ مەتر، به‌ڵام لــه‌ ناوه‌ندى قه‌زاكه‌ لە 

قوڵیی ٨٠ مەتر تاوەکو ١٠٠ مەتر بۆ لێدانی بیر به‌سه‌.
رێژەى دابه‌زینی ئاستى ئاو لە رزگاریی و بەپێی داتای فەرمانگەی 

ئاوی ناحیه‌كه‌، لە نێوان ١ بۆ ١٠ مەتر بوە لەمساڵدا.
به‌پێــی داتــا فه‌رمییه‌كان، لەقــەزای کفری تاوەکو ئێســتا ٢ بیر 
وشــکی کردوە، لە رزگاریش یەک بیر، له‌ کەلاریش ئەمســاڵ سێ 

بیری کشتوکاڵی وشکی کردوە و بیری دیکە لێدراون.
به‌ڕێوبه‌رى به‌ڕێوبه‌رایه‌تى ئاوی ژێرزەوی گەرمیان، دابەزینی ئاستی 
ئاو بەو جۆرە پەیوەستدەکات بەوەی هەمو ساڵێک ئاستی ئاو لە 
مانگی ٧ تاوەکو مانگی ٩ کەم دەکات و دواتر ئاساییی دەبێتەوە، 

وتیشی: چاوەڕی دەکەین ئاوی ژێر زەوی ئاستی بەرزبێتەوە.
عه‌بدولموته‌ڵب ره‌فعه‌ت- مامۆســتاى زانكۆی گه‌رمیان و پسپۆڕی 
بــواری ژینگــە و ئاو، دەڵێــت: ئه‌گه‌رچی هیــچ داتایه‌كى فه‌رمیی 
له‌به‌رده‌ســتدا نییه‌، به‌ڵام به‌پێــی به‌دواداچونه‌كانمان قوڵیی بیری 
ئیرتیوازیی له‌ ســاڵانی نه‌وه‌ده‌كانى ســه‌ده‌ى رابردودا، لەنێوان ٤٠ 
بۆ ٥٠ مەتر بوە، بەڵام ئێستا هیچ بیرێکی ئیرتوازی نیە لەو قوڵیە 
لێبدرێت، بەڵکو قوڵییەکانیان ٧٠ مەتر تێدەپەڕێنێت، قوڵیی بیرە 
ده‌ستییه‌كانیش »سەتحیەکان= سطحی« ١٨ مەتر زیادی کردوە.

44. دابەزینی ئاستی ئاوی بیرەکان. دابەزینی ئاستی ئاوی بیرەکان

پسپۆڕێكى بوارى ئاو ئاماژه‌ به‌وه‌ده‌كات به‌هه‌ده‌ردانێكى زۆر هه‌یه‌ 
له‌ ئاوی ژێرزه‌وی له‌ گه‌رمیاندا، ئه‌مه‌ش مه‌ترسیی له‌سه‌ر ئاینده‌ى 
ژیان له‌ ناوچه‌كه‌ دروســت ده‌كات، هه‌ربۆیه‌ ده‌بێت سه‌رچاوه‌كانى 

دیكه‌ به‌كاربهێنرێن.
عه‌بدولمته‌ڵب ره‌فعه‌ت- مامۆستای زانكۆ و پسپۆڕی ژینگه‌ و ئاو، 
وتى: لە ئایندەیەکی نزیکدا مەترســی هەیە لەسه‌ر ئاوی ژێرزەوی 
گەرمیــان بەهۆی فراوانبون و بنیاتنانی پڕۆژەی نیشــتەجێبون و 
پیشەسازی وکشــتوکاڵیش کە هەمویان بەشێوەیەک دروستکراون 
پشــت بە ئاوی ژێرزەوی ببەســتن، بۆیە ئاســتی ئــاوی ژێرزەوی 

توانای پڕکردنەوە ئەم هەمو فراوانبونەی نیە.
زیاتــر رونیكــرده‌وه‌: له‌ كه‌لار دا زۆر بە ئاســانی دەتوانرێت تەنها 
پشــت بە ئاوی روباری ســیروان ببەســترێت و هیچ پێویســتیەک 

بەئاوی ژێرزەوی نه‌بێت.
له‌باره‌ى ناوچه‌كانى دیكه‌شه‌وه‌ له‌ نمونه‌ى كفری، وتى: ناوچەکانی 
دیکــە كــه‌ خاوەنی پۆ‌نــد و بەنداون دەتوانن ســود لــە ئەو ئاوە 
وەربگیرێت و ئەمەش تەنها پێویستی بەدانانی پاڵاوگە دەبێت.

لە بەرامبەردا، بەڕێوبەری فەرمانگەی ئاوی کفری- حەمید رەشید، 
پێیوایە ناتوانن پشــت به‌ ئاوی سەرزەوی ببه‌ستن به‌هۆی كه‌میی 

و كوالێتیه‌كه‌یانه‌وه‌.
وتیشــی: ئاوی بەنداوەکە نەشــیاوە لە روی خواردنــەوە، تاوەکو 
ئێســتاش هیــچ پاڵاوگەیەک لەقەزاکــەدا نیە، جگه‌ لــه‌وه‌ش بڕى 
ئاوه‌كه‌ى كه‌مه‌، به‌وپێیه‌ى ئه‌و بڕه‌ ئاوه‌ى كه‌ به‌نداوه‌كه‌ ده‌توانێت 
رۆژانه‌ دابینی بكات ٢ هه‌زار مەتر سێجایه‌، به‌ڵام ئێمه‌ پێویستمان 

بە ١٠ هەزار مەتر سێجا ئاوی رۆژانە هەیە.  
له‌باره‌ى به‌كارهێنانى ئاوى ســه‌رزه‌وی بۆ پرۆژه‌كانى كشــتوكاڵ، 
له‌ئێســتادا ٤٢ پــڕۆژەی ئاودێــری لــه‌ ســنوره‌كه‌دا هه‌یــه‌ كــه‌ 
جوتیارەکانی پشــت بەئاوی روباری ســیروان دەبەســتن. به‌وته‌ى 
مه‌ئه‌یــه‌د ئه‌حمه‌د- به‌ڕێوبــه‌رى به‌ڕێوبه‌رایه‌تى ئاودێریی گه‌رمیان، 
ناتوانرێت پشت بە ئاوی روباری سیروان ببەستن، چونكه‌ وه‌كخۆی 

وتى: »سەرچاوەی ئاوەکە دورە«.
به‌ رای ئه‌و مامۆســتایه‌ى زانكۆ، دەبێت زیاتر پشــت بەئاوی سه‌ر 
زه‌وی ببەســترێت بەتایبــەت بۆ ئــاوی خواردنەوە، لەگەڵیشــیدا 
پڕۆژەکانــی ئاودێــری فراوانتــر بکرێنەوە و کار لەســەر پاڵاوتنی 
ئاوی پاشــەڕۆ بکرێــت بۆ پڕکردنەوەی پێداویســتییەکان لەبواری 

پیشەسازی و بیناسازی.

55. كێشه‌كانى به‌كارهێنانى ئاوی دیكه‌ له‌ بری ئاوی ژێرزه‌وی. كێشه‌كانى به‌كارهێنانى ئاوی دیكه‌ له‌ بری ئاوی ژێرزه‌وی

ژماره‌ى ئه‌و بیره‌ ناساییانه‌ى كه‌ له‌ سنورى گه‌رمیاندا هه‌ن، نزیك 
ده‌بێته‌وه‌ له‌‌و بیرانه‌ى به‌ یاسایی لێدراون.

بەپێــی ئامارەکانــی ئــاوی ژێــر زەوی گەرمیــان، ژمــارەی بیرە 
نایاســایەکان لە نێوان ١٠٠٠ بۆ ١٥٠٠ بیرە، ئه‌گه‌رچی ئه‌م ژماره‌یه‌ 
ورد و دروســت نییه‌، چونكه‌ وه‌كو به‌رپرسانى كشتوكاڵ ئاماژه‌ى 
بــۆ ده‌كــه‌ن، زۆرجار نازانرێــت ئه‌و بیرانه‌ له‌ چ شــوێنێكى باخ و 

كێڵگه‌كاندا هه‌ن و ده‌شاردرێنه‌وه‌.
ئه‌گه‌رچی لیژنه‌ى ئه‌منیی تایبه‌ت بۆ چاودێریی ئه‌م پرسه‌ دانراوه‌، 
به‌ڵام هێشتا هه‌ر سه‌رپێچی و لێدانی بیری نایاسایی به‌رده‌وامه‌.

هیــچ كام لــه‌ به‌ڕێوبــه‌رى پۆلیســی شــاره‌وانیه‌كانى گه‌رمیــان و 
به‌رپرســی راگه‌یاندنــى قایمقامیه‌تــى قه‌زاى كــه‌لار، ئاماده‌نه‌بون 

له‌سه‌ر ئه‌م بابه‌ته‌ قسه‌مان بۆ بكه‌ن.
لێدانــی بیــری نایاســایی کاری کردوه‌تــە ســەر ئاســتى ئــاوی 

سەرزەوییش.
عەزیــز کەریــم، به‌ڕێوبه‌رى بەنداوی باوەشاســوار له‌ كفری، وتى: 
بیری هەڕەمەکی زۆر لێدراون کە چاوپۆشــیان لێکراوە، بەتایبەت 
لە خوار و ســەنتەری شــاری کفری، ئه‌م بیرانــه‌ تادێت ژماره‌یان 
زیاد ده‌كات، به‌وهۆیه‌شى كه‌ بیره‌كان هیچ دڵنیایەک نیە له‌وه‌ى به‌ 
ماوه‌ى ٤٥٠ مەتر دوربن له‌ به‌نداوه‌كه‌وه‌، هه‌ربۆیه‌ ئاوی بەنداوەکە 
دزە ده‌کات بۆ بیرەکان و لەوێ هەڵده‌مژرێت، ئه‌مه‌ش بەتایبەت لە 
وەرزی هاویندا واده‌كات ئاستی ئاوی بەنداوەکە دابەزێت كه‌ ئێستا 

٢ ملیۆن مەتر سێجا دابەزیوە.

66. لێدانى بیری نایاسایی و كاریگه‌رییه‌كانى. لێدانى بیری نایاسایی و كاریگه‌رییه‌كانى

ئاماری ژمارەی بیری قوڵ لە ئاماری ژمارەی بیری قوڵ لە ٢٠٠٤٢٠٠٤ـەوە هەتا مانگی ئابی ـەوە هەتا مانگی ئابی ٢٠٢٣٢٠٢٣



یه‌كه‌م: ده‌ره‌نجامه‌كانیه‌كه‌م: ده‌ره‌نجامه‌كان

1. هیـــچ داتایـــه‌ك نییه‌ له‌بـــاره‌ى یه‌ده‌گى ئـــاوی ژێرزه‌وی لـــه‌ گه‌رمیاندا، هه‌رچی ئاســـتی ئـــاوی بیره‌كانى گه‌رمیانیشـــه‌، 
ئـــه‌وا به‌پێـــی ناوچـــه‌كان جیـــاوازه‌ )لەقـــەزای کەلار لـــە ١٠ مه‌تـــردا دەگاتە ئاو، لـــە ناحیـــه‌ى رزگاری قوڵیـــی بیرەکان 

دەگاتـــە ٤٥ مه‌تـــر و لە قـــەزای کفری ده‌گاتـــه‌  ٣٦ مەتر(.

2. ســـێ جـــۆر ئاوی ژێرزه‌وی لـــه‌ گه‌رمیان هه‌یه‌ )یه‌كه‌م: بیر و كارێز، دوه‌م كانیاو و ســـه‌رچاوه‌ى سروشـــتییه‌ و ســـێیه‌م: 
ناعـــور(. بیـــر به‌ربڵاوترینانـــه‌ و به‌دواى ئه‌ودا ناعـــور دێت، كارێز له‌ئێســـتادا نه‌ماوه‌ و كانیاوه‌كانیش وشـــكبونه‌ته‌وه‌.

3. ئـــاوی ژێـــرزه‌وی لـــه‌ گه‌رمیاندا لـــه‌ پێنج بـــوارى ســـه‌ره‌كیی ژیانـــدا پشتیپێده‌به‌ســـترێت )خواردنـــه‌وه‌ و به‌كارهێنانى 
رۆژانـــه‌ى مـــاڵان و هاوڵاتیان، كشـــتوكاڵ و ئاژه‌ڵداریـــی، ئاودانى باخچه‌كانى شـــار و ناحیـــه‌كان، پرۆژه‌ پیشه‌ســـازییه‌كان 

بیناســـازییه‌كان(. و پرۆژه‌ 

4. ئـــاوی ژێـــرزه‌وی له‌و ســـه‌رچاوانه‌یه‌ لـــه‌ گه‌رمیاندا زۆر پشـــتی پێده‌به‌ســـترێت، جگه‌ له‌ قـــه‌زاى كه‌لار كـــه‌ به‌كارهێنانى 
بـــۆ خواردنـــه‌وه‌ و مـــاڵان كه‌متره‌ له‌ نیـــوه‌، له‌ قـــه‌زا و ناحیه‌كانى تـــر دا 100% ســـه‌رچاوه‌ى به‌كارهێنانه‌.

5. ئاســـتى ئـــاوی ژێـــرزه‌وی به‌راده‌یه‌كـــى به‌رچاو دابه‌زیـــوه‌، ئه‌مه‌ش له‌وه‌دا ده‌رده‌كه‌وێت كه‌ ســـاڵ دواى ســـاڵ ئاســـتى 
لێدانـــى بیـــر قوڵتـــر ده‌بێتـــه‌وه‌، هه‌تا ئـــه‌وه‌ى گه‌شـــتوه‌ته‌ 250 مه‌تر بـــۆ بیر له‌ قـــه‌زاى كفری.

6. ژمـــاره‌ى بیـــره‌ قوڵـــه‌ یاســـاییه‌كان له‌گه‌رمیـــان )1944( بیـــره‌، بـــه‌ڵام ژماره‌ى بیـــری نایاســـایی نازانرێـــت و له‌لایه‌ن 
به‌ڕێوبه‌رایه‌تـــى ئـــاوی ژێـــرزه‌وی گه‌رمیانـــه‌وه‌ بـــه‌ )1500( بیـــر مه‌زه‌نده‌ ده‌كرێـــت. ئه‌م بیرانـــه‌ وایانكردوه‌ ئاســـتى ئاوی 

ژێـــرزه‌وی داببه‌زێـــت و ته‌نانـــه‌ت كاریگـــه‌ری بخاتـــه‌ ســـه‌ر به‌نـــداوی باوه‌شاســـوار و ئاتـــى ئاوه‌كه‌یشـــی دابه‌زێنێت.

7. رێكاره‌كانـــى حكومـــه‌ت بـــۆ لێپێچینـــه‌وه‌ لـــه‌ بونى بیـــری قوڵی نایاســـایی زۆر لاواز و ناڕۆشـــنه‌، جگه‌ لـــه‌وه‌ى رێگری 
ده‌كات لـــه‌ لێدانـــى بیری نـــوێ، لێپێچینـــه‌وه‌ له‌وانه‌ى رابـــردو ناكات.

8. هیـــچ پێوه‌رێكـــى ئـــاو له‌ســـه‌ر بیـــره‌ قوڵه‌كانى ئـــاو نییه‌ و هیـــچ پاره‌یـــه‌ك نادرێت له‌لایه‌ن ئـــه‌و كه‌ســـانه‌وه‌ كه‌ بیری 
قـــوڵ لێـــده‌ده‌ن وه‌كـــو پـــاره‌ى ئـــاو، له‌كاتێكـــدا ئه‌م پاره‌یـــه‌ له‌ ماڵانـــدا وه‌رده‌گیرێـــت و پێوه‌ریش له‌ســـه‌ر ئـــاوی ماڵان 

نراوه‌. دا

9. به‌وتـــه‌ى شـــاره‌زایان به‌هه‌ردانێكـــى زۆری ئـــاو هه‌یـــه‌ و گرفـــت لـــە سیســـتەمی بەڕێوبردنی ئـــاوی ژێرزەویـــدا هەیە و 
پلانـــی دروســـت و زانســـتى له‌وباره‌وه‌ بونـــى نییه‌.

10. جگـــه‌ لـــه‌ ئـــاوی ژێرزه‌وی، ئاوی ســـه‌رزه‌وی لـــه‌ گه‌رمیاندا هه‌یـــه‌، له‌نمونه‌ى روبـــار و به‌نداو و چه‌مـــه‌كان، به‌ڵام هه‌ر 
بـــه‌ زۆری پشـــت به‌ ئـــاوی ژێرزه‌وی ده‌به‌ســـترێت، بـــه‌ رای شـــاره‌زایان ئه‌مـــه‌ نه‌نگییه‌ و پێویســـته‌ پشتبه‌ســـتن به‌ ئاوی 
ژێـــرزه‌وی كـــه‌م بكرێتـــه‌وه‌، له‌كاتێكـــدا به‌رپرســـانى حكومه‌ت ئامـــاژه‌ به‌وه‌ده‌كه‌ن ناتوانرێـــت بۆ هه‌مو ناوچـــه‌ و كه‌رته‌كان 

ســـود له‌ ئاوی ســـه‌رزه‌وی وه‌ربگیرێـــت و ئه‌و قابیلیه‌تـــه‌ى نییه‌.

به‌شى سێیەم: ده‌ره‌نجام و راسپارده‌كان

 وه‌ك زۆر كه‌رتـــی دیكـــه‌، ئـــه‌م بواره‌ش كێشـــه‌ى كه‌میی داتـــاى زانســـتی و وردی هه‌یه‌، دیاره‌ بۆ قســـه‌كردن 
له‌ســـه‌ر هـــه‌ر بوارێكیـــش پێش هه‌مو شـــتێك پێویســـتمان بـــه‌ كۆكردنه‌وه‌ى داتاى ورد و زانســـتى و دروســـت 
هه‌یـــه‌. بـــۆ هانـــى حكومـــه‌ت ده‌ده‌یـــن كه‌ گرنگیـــی بـــه‌م لایه‌نـــه‌ بـــدات و به‌هـــاوكارى پســـپۆڕانى ناوخۆ و 
بیانـــى و زانكـــۆی گه‌رمیـــان و به‌ڕێوبه‌رایه‌تییـــه‌ جیـــاوازه‌كان، كار بـــۆ ئه‌نجامدانـــى روپێویـــی زانســـتى بكه‌ن 
به‌شـــێوه‌یه‌كى ده‌وریـــی، بـــۆ دیارییكردنـــى كێشـــه‌ و ئاله‌نگارییه‌كانـــى ئـــه‌م كه‌رته‌ به‌شـــێوه‌یه‌كى زانســـتی و 

دروست. و  ورد 

 پێویســـته‌ حكومـــه‌ت پشتبه‌ســـتن بـــه‌ ئـــاوی ژێرزه‌وی كـــه‌م بكاتـــه‌وه‌، ئه‌مه‌ش لـــه‌ زۆر رێگـــه‌وه‌ ده‌بێت، له‌ 
نمونـــه‌ى پرۆژه‌كانـــى نیشـــته‌جێبون لـــه‌ كـــه‌لار، له‌بری لێدانـــى بیری قـــوڵ كه‌ رێگـــه‌ ئاســـانه‌كه‌یه‌، ده‌كرێت 
كۆمپانیـــای جێبه‌جێـــكار ناچـــار بكرێت به‌ دروســـتكردنى پاڵاوگه‌ له‌ســـه‌ر روباری ســـیروان و راكێشـــانى هێڵی 
ئـــاو لـــه‌ روباره‌كه‌وه‌ بۆیـــان، یان به‌كارهێنـــان و راكێشـــانى هێڵی ئاو بۆ كارگـــه‌ و پرۆژه‌ گـــه‌وره‌كان له‌ روبار 

و چـــه‌م و به‌نداوه‌كانـــه‌وه‌.

 هه‌ســـتده‌كه‌ین هه‌ماهه‌نگیـــی نێـــوان حكومـــه‌ت لاوازه‌ لـــه‌ لێپێچینه‌وه‌كـــردن لـــه‌و زیاده‌ڕۆییانـــه‌ى ده‌كرێتـــه‌ 
ســـه‌ر ئـــاوی ژێـــرزه‌وی به‌تایبه‌تـــى له‌ لێدانـــى بیری نایاســـایی، ئه‌مـــه‌ش وایكردوه‌ ئـــه‌م دیارده‌یـــه‌ به‌رده‌وام 
بێـــت، هـــه‌روه‌ك لێپێچینـــه‌وه‌ لـــه‌م دیارده‌یـــه‌ش لاواز و زۆر جیدیـــی نییـــه‌، به‌تایبه‌تى لـــه‌و بیرانه‌ى پێشـــتر 

هه‌ڵكه‌نـــراون.
بۆیـــه‌ پێشـــنیاز ده‌كه‌ین بـــه‌ پێكهێنانى لیژنه‌ و بۆردێك له‌ســـه‌ر ئاســـتى ئیـــداره‌ى گه‌رمیان، بـــۆ مامه‌ڵه‌كردن 
له‌گـــه‌ڵ ئـــه‌م كه‌رتـــه‌ و هه‌روه‌ها رێگرییكردنـــی ته‌واوه‌تى لـــه‌ ســـه‌رپێچییه‌كان و لێپێچینه‌وه‌ له‌ ســـه‌رپێچیه‌كانى 

رابردوش.

 ئه‌ركـــى پارله‌مانـــى كوردســـتانه‌ كـــه‌ یاســـای نوێ و مۆدێـــرن بـــۆ ئیداره‌دانى ئـــه‌م كه‌رته‌ ده‌ربكات و یاســـا 
كۆنـــه‌كان هه‌مـــوار بكاتـــه‌وه‌، به‌شـــێوه‌یه‌ك پارێزگاریـــی له‌م ســـامانه‌ بـــكات و به‌فیڕۆدانـــى نه‌هێڵرێت.

.دوه‌م: راسپارده‌كاندوه‌م: راسپارده‌كان

.

.

.
 دانانـــى پێـــوه‌ری ئاو بـــۆ ماڵان و دانه‌نانـــى له‌ پرۆژه‌ كشـــتوكاڵی و پیشه‌ســـازییه‌كان، هـــه‌م ناعه‌دالیه‌تییه‌كى 
گه‌وره‌یـــه‌، هه‌میـــش جۆرێكـــه‌ لـــه‌ به‌هـــه‌ده‌ردان، بۆیـــه‌ پێشـــنیاز ده‌كه‌یـــن كـــه‌ وه‌كو یـــه‌ك هه‌مـــو یه‌كه‌ و 
به‌شـــدارێك پێـــوه‌رى بـــۆ دابنرێـــت و به‌پێی پێویســـتییش دیاریـــی بكرێت ئاســـتى به‌كارهێنانى ئـــاو چه‌نده‌ و 

له‌ســـه‌ر ئـــه‌و بنه‌مایـــه‌ نرخـــى به‌كارهێنان دیاریـــی بكرێت.

.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153
 Radiodeng@yahoo.com

 yakaychawderigarmyan@gmail.com
www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشتی سندوقی نیشتمانى بۆ دیموكراسی ئه‌مریكی
كارى چاودێرییكردنــى حكومه‌تــى  دامــه‌زراوه‌،  ســاڵی 2017 

پــه‌ره‌دان  به‌مه‌به‌ســتى  ده‌دات  ئه‌نجــام  گه‌رمیــان  خۆجێیــی 
به‌كاره‌كانیان و هه‌روه‌ها بره‌ودان به‌ پرۆســه‌ى چاودێرییكردن و 
شــه‌فافیه‌ت و پته‌وكردنى په‌یوه‌ندیی نێوان هاوڵاتى و ده‌سه‌ڵات 
و دروســتكردنى لێكتێگه‌یشــتنێكى باشتر بۆ په‌ره‌دانى زیاتر به‌ 

خزمه‌تگوزاریه‌كان.

 هه‌مـــو پێـــدراوه‌كان ئامـــاژه‌ بـــه‌ خراپبونـــى به‌رده‌وامى دۆخی ئـــاوی ژێـــرزه‌وی ده‌كه‌ن، بـــه‌وه‌ى یه‌ده‌گه‌كه‌ى 
كه‌مـــده‌كات و ئاســـته‌كه‌ى داده‌به‌زێـــت، ئه‌مـــه‌ش ده‌بێـــت حكومـــه‌ت راچڵه‌كێنێـــت و پشتبه‌ســـتن بـــه‌م ئاوه‌ 
كه‌مبكاتـــه‌وه‌، نـــه‌ك هـــه‌ر بـــه‌رده‌وام بێـــت له‌ســـه‌ر به‌كارهێنانـــى به‌وشـــێوه‌ به‌ربـــاوه‌ كـــه‌ ده‌گاته‌ ئاســـتى 

به‌هـــه‌ده‌ردان.
بـــۆ ئه‌م مه‌به‌ســـته‌ش پێشـــنیاز ده‌كه‌یـــن بۆ حكومه‌ت كه‌ كۆڕ و كۆنفرانســـی زانســـتى ببه‌ســـتێت و رێگه‌چاره‌ى 

شـــیاو له‌میانـــه‌ى دا بۆ مامه‌ڵه‌كـــردن له‌گه‌ڵ ئه‌م بارودۆخـــه‌دا بدۆزێته‌وه‌.

.


